
Ku cu cungulane ta singika nadrma ikay kikay Tayvange. Lakamani kikay, kuta kaimukuludru,
kisamula ku apanianiakane ta.

Luka kumuingi madu, latara singikay ku tinukakuakudhane ki sihu marasikay ku aungane ki
mapaapangale. Luiyasi ka apaadilane ku aungane madu ka tangeangea, latuvaeva madu ku kidremedreme
madu Kisamulamula.

Kai ta sararenga ki aungane, salikavaeva ku gathimi ku aulru, kageteme kibubulru ku tawedh
aedhale ku thingalane, kai pathimithimi riwsu ki kucingalrane. Luka bilrilinga, Iritara ikay ku mathariri ku

kitaleke madu. Laani paadili ki tacekecekelane aru ngiesadhane, ikay ki cekele Irika pakalreba ludreele ku

sakacekele.

Kikay tinua aravaga kawriva si tinua seasenay, amaniana ku thadarane ku tapaedhaedhalane ku
lapapacase ki lakacalrisiane, kudra lataparubuane ku sapangimiane, amani kilakikay abuubulru, simam
ilringane, abubulru ki laumaumase si lamacacapili ki Irisi ku senay ku pangiasenay ku vaga. Twalay saka
nitara kudrulane si pitu ka iday ka cayli ku takitulalakane ki Yesu, kikay singi tali Yurupa si singi
Amirika, si lalawtia, paaruakaykay arakay ku maelanane ku lavaga si tapacasane ku “tapacapacasane Ki
kacalrisiane” mialri kakalra kudra pacasenga lini ku nitupacasane ku hungu si lasenay, ai sakamia ka

pacase ki kaika kacalrisianane ka kaika ngikakamani pangimia, ka ngiatalikaykayane ku druma.



